
TË DREJTAT PROCEDURIALE NË DISPOZICION
TË PRINDËRVE TË NXËNËSVE ME PAAFTËSI

Parathënia

Ky dokument u jep prindërve të nxënësve me paaftësi, që nga lindja deri në moshën 26 vjeçare,
një pasqyrë të të drejtave të tyre arsimore lidhur me arsimin e veçantë. Ky dokument përmban të
gjitha të drejtat proceduriale për prindërit dhe nxënësit me paaftësi, të cilat sigurohen nëpërmjet
Nenit për Arsimin e Individëve me Paaftësi (Individuals with Disabilities Education Act - IDEA)
dhe nëpërmjet rregulloreve për zbatimin e IDEA-së.

Letra për të Drejtat Proceduriale

Një Letër për të Drejtat Proceduriale duhet t’u jepet prindërve në rastet e:

1. Një referimi fillestar për vlerësim.

2. Çdo lajmërimi për mbledhjen e ekipit të programit të arsimit të individualizuar (Ekipi IEP).

3. Rivlerësimit të nxënësit.

4. Regjistrimit të një procesi të gjykimit të pavonuar.

5. Ditës kur merret vendimi për të ndërmarrë veprim disiplinor, duke përfshirë ndryshimin e
vendit të shkollimit.

Miratimi i Prindit

“Miratim” do të thotë që: (a) prindi është informuar tërësisht për të gjithë informationin lidhur me
aktivitetin për të cilin kërkohet miratimi, në gjuhën e tij ose të saj amëtare apo në ndonjë mënyrë
tjetër komunikimi; (b) prindi e kupton dhe bie dakort, me shkrim, për zbatimin e aktivitetit për të
cilin kërkohet miratimi i tij ose i saj, dhe miratimi e përshkruan atë aktivitet dhe rendit
dokumentat (nëse ka ndonjë) të cilat do të bëhen publike dhe kujt do t’i jepen; dhe (c) prindi e
kupton që dhënia e miratimit është e vullnetshme nga ana e prindit dhe mund të tërhiqet në çdo
kohë. Megjithatë, nëse një prind e tërheq miratimin, ajo tërheqje nuk është vepruese për kohën
përpara tërheqjes.

Miratimi i prindit nuk kërkohet përpara shqyrtimit të të dhënave ekzistuese si pjesë e një vlerësimi
ose rivlerësimi, apo kur bëhet një test ose një vlerësim tjetër që u bëhen të gjithë nxënësve, me
përjashtim të rastit kur, përpara bërjes së atij testi ose vlerësimi, miratim kërkohet nga prindërit e
të gjithë studentëve.

Agjensia publike duhet të sigurojë miratimin e prindit të informuar përpara kryerjes së një
vlerësimi për paravendosjen e shkollimit, ndonjë rivlerësim ose vendosjen fillestare të një nxënësi
me paaftësi në një program që siguron arsim të veçantë dhe shërbime të lidhura me të. Miratimi
për vlerësimin fillestar mund të mos interpretohet si miratim për vendin fillestar të shkollimit.
Nëse prindi nuk i përgjigjet një kërkese për rivlerësim, agjensia publike mund të kryejë një
rivlerësimin, nëse mund të tregohet që janë ndërmarrë masa të arsyeshme për të fituar miratimin
prindëror.

Për të bërë një vlerësim fillestar, distrikti duhet të kërkojë miratimin prindëror dhe t’u dërgojë një
lajmërim që përmban sa më poshtë:

1. Arsyen(t) dhe natyrën e një vlerësimi.

2. Një përshkrim të llojeve të programeve dhe shërbimeve për arsim të veçantë, të cilat janë në
dispozicion brenda distriktit të shkollave ndërmjetëse (intermediate school district - ISD).

Kufizimi

Një agjensi publike mund të mos e përdorë mospranimin e një prindi për miratimin e një shërbimi
ose aktiviteti për t’ia mohuar prindit ose fëmijës ndonjë shërbim, përfitim ose aktivitet tjetër të
agjensisë publike, përveçse kur kërkohet nga IDEA-i.

Lajmërimi Paraprak i Prindërve

Agjensia publike duhet t’u japë lajmërim paraprak me shkrim prindërve të një fëmije me paaftësi
çdo herë që ajo propozon ose refuzon të fillojë apo të ndryshojë identifikimin, vlerësimin ose
vendin e shkollimit arsimor të nxënësit apo sigurimin e një arsimi publik të duhur falas (free
appropriate public education - FAPE) për nxënësin.

Ky lajmërim duhet të përmbajë:

1. Një shpjegim të plotë të të gjitha të drejtave proceduriale në dispozicion të prindit në pjesën B
të IDEA-së.

2. Një përshkrim se ku prindi mund të marrë një kopje të dokumentit të të drejtave proceduriale.

3. Një përshkrim të veprimit të propozuar ose të refuzuar nga agjensia publike, një shpjegim se
përse agjensia publike propozon ose refuzon të veprojë dhe një përshkrim të ndonjë mundësie
që agjensia publike ka marrë në konsideratë dhe arsyet përse këto mundësi u refuzuan.

4. Një përshkrim të secilës procedurë, testi, dokumenti ose raporti vlerësimi, që agjensia publike
e përdor si bazë për propozimin ose refuzimin.

5. Një përshkrim të ndonjë faktori tjetër, që është domethënës për propozimin ose refuzimin nga
agjensia publike.

6. Një listë të burimeve që prindi mund t’i kontaktojë për të siguruar ndihmë që të kuptojë
përmbajtjen e lajmërimit paraprak.

Lajmërimi duhet të shkruhet me një gjuhë të kuptueshme për publikun e gjerë dhe të sigurohet në
gjuhën amëtare të prindit ose në ndonjë mënyrë tjetër komunikimi të përdorur nga prindi,
përveçse kur nuk është e mundshme të bëhet kështu. Nëse gjuha amëtare ose mënyra tjetër e
komunikimit të prindit nuk është një gjuhë e shkruar, agjensia publike duhet t’ia përkthejë
lajmërimin gojarisht ose me anë të mjeteve të tjera prindit në gjuhën e tij ose të saj amëtare apo në
mënyrën tjetër të komunikimit, kështu që prindi ta kuptojë përmbajtjen e lajmërimit. Agjensia
publike duhet të mbajë provë të shkruar, që këto kërkesa u përmbushën.



Procedural Safeguards – Albanian 3 OSE/EIS 7/2002
06/03

Përfshirja e Prindërve

Çdo agjensi publike duhet të japë lamjërim për të siguruar që prindërit e fëmijëve me paaftësi të
kenë mundësinë të marrin pjesë në mbledhjen lidhur me identifikimin, vlerësimin dhe vendin e
shkollimit arsimor të fëmijës dhe sigurimin e një arsimi publik të duhur falas.

Mbledhja

Një agjensi publike do të ndërmarrë hapa për të siguruar që një nga të dy prindërit e një fëmije me
paaftësi të jenë të pranishëm në secilën mbledhje të IEP-së ose u jepet mundësia për të marrë
pjesë. Një mbledhje nuk përfshin biseda jozyrtare ose të paplanifikuara që kanë të bëjnë me
personelin e agjensisë publike dhe biseda për çështje të tilla si metodologjia e mësimdhënies,
planet mësimore ose bashkërendimi i sigurimit të shërbimeve, në qoftë se këto çështje nuk
përmenden në IEP-në e studentit. Një mbledhje gjithashtu nuk përfshin aktivitetet përgatitore që
personeli i agjensisë publike po kryen për të zhvilluar një propozim ose përgjigjen e propozimit të
një prindi, që do të diskutohet në një mbledhje të mëvonshme.

Secila agjensi publike duhet të sigurojë që prindërit e çdo studenti me paaftësi janë anëtarë të
ndonjë grupi që merr vendime për vendin e shkollimit arsimor të fëmijës së tyre. Nëse asnjë prej
prindërve nuk mund të marrë pjesë në një mbledhje në të cilën një vendim do të merret lidhur me
vendin e shkollimit arsimor të fëmijës së tyre, agjensia publike duhet të përdorë metoda të tjera
për të siguruar pjesëmarrjen e tyre. Një vendim fillestar i vendit të shkollimit nuk mund të bëhet
pa miratimin e një prindi. Megjithatë, vendime të tjera për vendin e shkollimit mund të merren
nga një grup pa përfshirjen e prindit(prindërve), në qoftë se agjensia publike nuk është në gjendje
të sigurojë pjesëmarrjen e prindit në vendim. Agjensia publike duhet të ketë një dokumentim të
përpjekjes së saj për të siguruar përfshirjen e prindit(prindërve).

Agjensia publike duhet të bëjë përpjekje të arsyeshme për të siguruar që prindi e kupton dhe është
në gjendje të marrë pjesë në ndonjë diskutim grupi lidhur me vendin e shkollimit arsimor të
fëmijës së tij ose të saj, duke përfshirë gjetjen e një interpretuesi për prindin që nuk dëgjon ose për
atë, gjuha amëtare e të cilit nuk është anglishtja.

Procedurat e Vlerësimit

“Vlerësim” do të thotë procedurat e përdorura në pajtim me 34 C.F.R. §§ 300.530 -300.536.
Vlerësimi do të përcaktojë nëse nxënësi është nxënës me paaftësi, natyrën dhe kohëzgjatjen e
arsimit të veçantë dhe të shërbimeve të lidhura me të, të cilat i nevojiten nxënësit, dhe do të
sigurojë informacion lidhur me përfshirjen dhe përparimin e nxënësit në programin e
përgjithshëm mësimor. Fëmijët parashkollorë gjithashtu duhet të vlerësohen për të përcaktuar
pjesëmarrjen në aktivitete të duhura. Termi gjithashtu nënkupton procedurat e përdorura në
mënyrë përzgjedhëse me një nxënës të veçantë dhe nuk përfshin testet themelore të bëra atij ose
procedura të përdorura me të gjithë nxënësit në një shkollë, vit ose klasë.

Prindi ka të drejtën:

1. Të ketë një interpretues/përkthyes të pranishëm, nëse gjuha e tij parësore s’është anglishtja ose
nëse nxënësi është i shurdhër/me vështirësi dëgjimi ose shikimi, përveçse kur nuk është e
mundshme të bëhet kështu.

2. Të sigurohet që testimi nuk diskriminon në bazë race, gjuhe ose prejardhjeje kulturore.

3. Të sigurohet që materialet dhe procedurat e përdorura për të vlerësuar një nxënës me aftësi të
kufizuar të anglishtes zgjidhen dhe bëhen për të mastur shkallën e paaftësisë së nxënësit dhe
nevojën e tij për arsim të veçantë, në vend që të masin aftësitë e nxënësit për gjuhën angleze.

4. Të ketë instrumenta vlerësimi të dëshmuara për qëllimin(et) e posaçëm për të cilin u menduan
dhe u administruan nga ana e personelit të trainuar në përputhje me udhëzimet e dhëna nga
prodhuesi i tyre.

5. Ta bëjë nxënësin të vlerësohet në të gjitha fushat ku dyshohet për paaftësi, duke përdorur
instrumenta që vlerësojnë fusha të veçanta të nevojës arsimore dhe që nuk japin asnjë rezultat
të vetëm të treguesit të inteligjencës. Asnjë procedurë nuk duhet të përdoret si kriter i vetëm
për përcaktimin e një programi të përshtatshëm të arsimit të veçantë të nxënësit.

6. Të jetë i sigurtë që, nëse një test i bëhet nxënësit me aftësi të dobëta shqisore, fizike ose të
foluri, rezultatet e testit pasqyrojnë saktësisht atë çfarë testi ka për qëllim të masë dhe jo
paaftësinë e nxënësit.

7. Të sigurojë që vlerësimi fillestar bëhet nga një ekip vlerësimi shumëdisiplinor
(multidisciplinary evaluation team - MET), i cili përfshin një mësues ose një person me
njohuri të konsiderueshme në fushën ku dyshohet të ketë paaftësi.

8. Të sigurohet që nxënësi vlerësohet në të gjitha fushat që lidhen me paaftësinë e dyshuar, duke
përfshirë këtu, nëse është e nevojshme, shëndetin, shikimin, dëgjimin, gjendjen sociale dhe
emocionale, faktorët e sjelljes, inteligjencën e përgjithshme, arritjen akademike, gjendjen e
komunikimit dhe aftësinë lëvizëse.

9. Të ketë një vlerësim që është mjaft i kuptueshëm për të përcaktuar të gjitha nevojat e nxënësit
për arsim të veçantë dhe shërbime të lidhura me të, pavarësisht nëse janë drejtpërdrejt të
lidhura ose jo me kategorinë e paaftësisë në të cilën nxënësi klasifikohet.

10. T’i japë MET-së informacion lidhur me paaftësinë e dyshuar të nxënësit, së bashku me ndonjë
vlerësim që prindi mund të ketë marrë për nxënësin.

11. Të jetë i sigurtë që një shumëllojshmëri e instrumentave dhe strategjive për vlerësim përdoren
për të mbledhur informacion të rëndësishëm funksional dhe zhvillimor lidhur me nxënësin,
duke përfshirë informacionin e ofruar nga prindi dhe informacionin e lidhur me aftësimin e
nxënësit për t’u përfshirë dhe për të përparuar në programin e përgjithshëm mësimor.

12. Të kërkojë të bëhet një vlerësim fillestar nga ana e MET-së dhe të thërrasë një mbledhje të
IEP-së brenda 30 ditëve shkollore, pasi shkolla të ketë marrë leje me shkrim për vlerësim. Ky
afat kohor mund të zgjatet me marrëveshje midis prindërve dhe agjensisë.

13. Të presë një rivlerësim çdo tre vjet.

14. Të kërkojë rivlerësime më shpesh sesa një herë në tre vjet, nëse duket e përshtatshme.

15. Të njoftohet lidhur me çdo procedurë, test, dokument ose raport vlerësimi që ekipi i IEP-së
përdori për të përcaktuar a i takon nxënësit dhe a ka nevojë ai për programe ose shërbime të
arsimit të veçantë.

Vlerësimi i Pavarur Arsimor

Një “vlerësim i pavarur arsimor” (independent educational evaluation - IEE) do të thotë një
vlerësim i kryer nga një shqyrtues i kualifikuar, i cili nuk është i punësuar nga agjensia publike
përgjegjëse për arsimimin e nxënësit në fjalë. Një “IEE me shpenzime publike” do të thotë që
agjensia publike ose paguan koston e plotë të vlerësimit, ose siguron që vlerësimi ofrohet në
ndonjë mënyrë tjetër pa pagesë për prindin.

Prindi i nxënësit me paaftësi ose me paaftësi të dyshuar ka të drejtën të marrë një IEE për fëmijën.
Prindi ka të drejtën e një IEE-je me shpenzime publike, në qoftë se prindi nuk pajtohet me ndonjë
vlerësim të siguruar prej agjensisë publike. Sidoqoftë, agjensia publike mund të nisë një proces
gjykimi të pavonuar për të treguar që vlerësimi i saj është i drejtë. Agjensia publike duhet t’i
përgjigjet me shkrim për pjesët e kërkuara për një IEE, brenda 7 ditëve kalendarike kërkesës me
shkrim të prindërve. Nëse vendimi përfundimtar tregon që vlerësimi është i saktë, prindi përsëri
ka të drejtën për një IEE, por jo me shpenzime publike. Nëse prindi siguron një IEE me
shpenzimet e veta, rezultatet e këtij vlerësimi duhet të merren në konsideratë nga agjensia publike
në cilindo vendim të marrë lidhur me sigurimin e një FAPE-je të nxënësit dhe mund të paraqitet si
provë në një proces gjykimi të pavonuar lidhur me nxënësin.

Nëse një zyrtar për procesin e gjykimit kërkon një IEE si pjesë të një procesi gjykimi, kostoja e
vlerësimit duhet të mbulohet nga shpenzimet publike. Çdo agjensi publike duhet t’i sigurojë
prindit, kur e kërkon, informacion se ku mund të sigurohet një IEE. Kur një IEE është me
shpenzime publike, kriteret nën të cilat zhvillohet vlerësimi, duke përfshirë vendin e vlerësimit
dhe kualifikimet e shqyrtuesit, duhet të jenë të njëjta me kriteret që i zbaton agjensia publike kur
nis një vlerësim, të tilla që ato kritere të jenë në përputhje me të drejtën e prindit për një IEE.

Ndërmjetësimi

Ndërmjetësimi është në dispozicion të të gjitha palëve kurdoherë që shfaqet një pakënaqësi në
lidhje me arsimin e veçantë, duke përfshirë por duke mos u kufizuar me kërkimin e një procesi
gjykimi ose kur bëhet një ankesë. Kërkesat e ndërmjetësimit të IDEA-së kanë këto kushte:

1. Ndërmjetësimi bëhet pa pagesë dhe vullnetarisht, duke përfshirë shpenzimet e mbledhjes për
të nxitur ndërmjetësimin.

2. Ndërmjetësimi nuk mund të përdoret për të mohuar të drejtën e një prindi për një proces
gjykimi të pavonuar.

3. Ndërmjetësimi duhet të drejtohet nga një ndërmjetësues i kualifikuar dhe i paanshëm.

4. Shteti duhet të mbajë një listë të personave që janë ndërmjetësues të kualifikuar dhe që i
njohin ligjet dhe rregulloret e arsimit të veçantë.

5. Ndërmjetësimi duhet të organizohet pa u vonuar dhe në një vend të përshtatshëm.

6. Që të dyja palët duhet të bien dakort me zgjedhjen e ndërmjetësuesit.

7. Një marrëveshje e arritur nga palët duhet të përpilohet në një marrëveshje të shkruar
ndërmjetësimi.

8. Diskutimet që bëhen gjatë ndërmjetësimit duhet të jenë konfidenciale dhe nuk mund të
përdoren si prova në një procesi gjykimi të pavonuar ose në veprimet civile pasues.

9. Palëve të ndërmjetësimit mund t’u kërkohet të nënshkruajnë një betim për ruajtjen e sekretit
përpara fillimit të procesit të ndërmjetësimit.

Paanshmëria e Ndërmjetësuesit

Një individ që shërben si ndërmjetësues:

1. Nuk mund të jetë një punonjës i agjensi arsimore lokale ose nga ndonjë agjensi shtetërore..

2. Nuk mund jetë një agjensi arsimore shtetërore, e cila po i jep shërbime të drejtpërdrejta
nxënësit që i nënshtrohet procesit të ndërmjetësimit dhe

3. Nuk duhet të ketë një konflikt interesi personal ose profesional.

Procesi i Gjykimit të Pavonuar të Paanshëm

Një prind ose një agjensi publike mund ta fillojë një proces gjykimi lidhur me propozimin ose
refuzimin e agjensisë publike për të filluar ose për të ndryshuar identifikimin, vlerësimin ose
vendin e shkollimit arsimor të nxënësit apo sigurimin e një FAPE-je të nxënësit. Kur një proces
gjykimi i pavonuar fillohet, agjensia publike duhet të informojë palët lidhur me mundësinë e
ndërmjetësimit.

Një prind duhet t’i dërgojë agjensisë publike, siç shihet e arsyeshme, një lajmërim kur plotëson një
kërkesë për një proces gjykimi të pavonuar. Lajmërimi duhet të përmbajë informacionin që vijon:

1. Emrin e nxënësit, adresën e banimit të nxënësit dhe emrin e shkollës që nxënësi ndjek.

2. Një përshkrim të natyrës së problemit, duke përfshirë faktet që lidhen me të.

3. Një zgjidhje të propozuar të problemit, për aq sa është e njohur nga prindi dhe i është vënë atij
në dispozicion në atë kohë.

Një agjensi publike nuk mund t’ia mohojë ose vonojë të drejtën e një prindi për një proces
gjykimi të pavonuar për shkak të mungesës së paraqitjes së lajmërimit.

Ky lajmërim duhet të mbetet konfidencial.

Një formular model gjendet në ISD për ta ndihmuar prindin në paraqitjen e kërkesave për një
proces gjykimi të pavonuar.
Një proces gjykimi do të drejtohet nga agjensia publike e cila është drejtpërsëdrejti përgjegjëse
për arsimimin e nxënësit.

Agjensia publike duhet ta lajmërojë prindin lidhur me ndonjë shërbim ligjor falas ose me kosto të
ulët dhe me shërbimet e tjera të lidhura me të, të cilat janë në dispozicion në atë zonë, në rast se
prindi kërkon informacion ose në rast se prindi apo agjensia publike fillon një proces gjykimi të
pavonuar.

Një proces gjykimi i pavonuar nuk mund të mbahet nga një person që është punonjës i një
agjensie publike, e cila përfshihet në arsimimin ose në përkujdesjen për nxënësin, apo nga ndonjë
person që ka një interes personal ose profesional që mund të bjerë në kundërshtim me
paanshmërinë e tij ose të saj në procesin e gjykimit të pavonuar. Një person, i cili në të tjera
mundësi kualifikohet për ta drejtuar një proces gjykimi të pavonuar, nuk është punonjës i
agjensisë publike vetëm e vetëm ngaqë ai ose ajo paguhet prej agjensisë publike për të shërbyer si
një zyrtar i procesit të gjykimit.

Çdo agjensi publike duhet të mbajë listë të tanishme të personave që shërbejnë si zyrtarë të
procesit të gjykimit; kjo listë përgatitet dhe shpërndahet nga Departamenti i Arsimit të Michigan-
it (Michigan Department of Education - MDE). Kjo listë duhet t’i jepet prindit në çdo kërkesë për
një proces gjykimi. Kjo listë duhet të përfshijë një deklaratë të kualifikimeve të secilit prej këtyre
personave.

Agjensia publike duhet të sigurojë që një vendim përfundimtar i procesit të gjykimit arrihet dhe
u postohet palëve brenda 45 ditëve kalendarike pas marrjes së një kërkese për një proces gjykimi,
përveç rasteve kur zyrtari i procesit të gjykimit lejon zgjatje të posaçme me kërkesën e
cilësdo palë.

Vendimi i marrë në një proces gjykimi të pavonuar është përfundimtar, në qoftë se kur një palë e
procesit të gjykimit nuk e apelon vendimin në bazë të procedurave për apelim administrativ të
paanshëm të përshkruar më poshtë.

Të Drejtat e Procesit të Gjykimit të Pavonuar

Çdo palë në një proces gjykimi ka të drejtën:

1. Të jetë e shoqëruar dhe e këshilluar nga një këshilltar dhe nga persona që kanë njohuri ose
trainim të posaçëm në lidhje me problemet e nxënësve me paaftësi.

2. Të paraqesë prova dhe të ballafaqojë, të shtrojnë pyetje dhe të kërkojë me detyrim praninë e
dëshmitarëve.

3. Të ndalojnë paraqitjen e ndonjë prove, duke përfshirë vlerësime dhe rekomandime të bazuara
në ato vlerësime që nuk i janë bërë të njohura asaj pale së paku pesë ditë kalendarike para
mbajtjes së procesit të gjykimit.

4. Të marrë një dokument të shkruar, ose sipas dëshirës së prindit, elektronik, gojor, të procesit
të gjykimit.

5. Të marrë në formë të shkruar ose elektronike, sipas dëshirës së prindit, një dokumentim të
fakteve të gjetura dhe vendimeve pa shpenzim financiar nga prindi. Pas fshirjes së ndonjë
informacioni identifikues personal, agjensia publike duhet t’ia përcjellë rezultatet e gjetura
dhe vendimet grupit këshillues shtetëror dhe t’i vërë ato në dispozicion të publikut.

Një prindi të përfshirë në procese gjykimi duhet t’i jepet e drejta ta kenë nxënësin që i nënshtrohet
procesit të gjykimit, të pranishëm dhe ta hapë procesin e gjykimit për publikun.

Çdo proces gjykimi duhet të mbahet në një kohë dhe vend që i përshtatet në mënyrë të arsyeshme
prindit dhe nxënësit të përfshirë në të.

Apelimi Administrativ: Shqyrtimi i Paanshëm

Cilado palë e pakënaqur me rezultatet e gjetura dhe me vendimin në procesin e gjykimi mund t’i
bëjë apel MDE-it brenda 25 ditësh. Nëse ka një apelim, MDE-i duhet të kryejë një shqyrtim të
paanshëm të procesit të gjykimit jo më vonë se 30 ditë kalendarike që nga dita e marrjes së një
kërkese për një shqyrtim. Zyrtari që bën shqyrtimin duhet:

1. Të rishqyrtojë procesverbalin e plotë të procesit të gjykimit.

2. Të sigurojë që procedurat në procesin e gjykimit ishin në përputhje me kërkesat e procesit
të pavonuar.

3. Të kërkojë prova plotësuese, nëse është e nevojshme. Nëse mbahet një proces gjykimi për të
marrë prova shtesë, zbatohen të drejtat për procesin e gjykimit të përshkruara më lart.

4. T’u ofrojë palëve mundësi për argumentim me gojë ose me shkrim, ose që të dyja, nën
mbikqyrjen e zyrtarit të shqyrtimit.

5. Të marrë një vendim të pavarur pas përfundimit të shqyrtimit.

6. T’u japë palëve nga një kopje me shkrim ose, sipas dëshirës së prindit, elektronike të
rezultateve të gjetura nga faktet dhe të vendimit.

7. Të drejtojë shqyrtime që përfshijnë argumentimet gojore në një kohë dhe vend që u përshtatet
në mënyrë të arsyeshme prindit dhe nxënësit të përfshirë në të.

8. Një zyrtar i procesit të gjykimit mund të japë zgjatje të posaçme kohe me kërkesën e secilës palë.

Veprimi Civil

Çdo palë e pakënaqur nga rezultatet e gjetura dhe vendimi i bërë nga një shqyrtim administrativ
ka të drejtën e një veprimi civil në gjykatën shtetëtore ose federale.

Statusi i Nxënësit gjatë Procedimeve

Gjatë kohës së pritjes së ndonjë procesi gjykimi admistrativ ose procesi juridik, nxënësi i
përfshirë në procesin e gjykimit duhet të mbetet në vendin e tij ose të saj të tanishëm të shkollimit,
përveç rasteve kur agjensia publike dhe prindi i nxënësit bien dakort ndryshe. Çdo IEP pas IEP-së
fillestare do të hyjë në fuqi, përveç rastit kur prindi nuk bie dakort dhe kërkon një proces gjykimi
të pavonuar.

Në qoftë se vendimi i një zyrtari të procesit të gjykimit në një proces gjykimi të pavonuar ose në
një apelim bie dakort me prindin e nxënësit, që një ndryshim i vendit të shkollimit është i
domosdoshëm, ai vend duhet të trajtohet si një marrëveshje midis agjensisë publike dhe prindit.

Nëse procesi i gjykimit përfshin një kërkesë për pranim fillestar në një shkollë publike, nxënësi,
me miratimin e prindërve, duhet të vendoset në programin e shkollës publike derisa të plotësohen
të gjitha procedurat.

Pas një veprimi disiplinor të ndërmarrë nga agjensia publike, një prind mund të kërkojë një proces
gjykimi për t’iu kundërvënë një vendosjeje të përkohshme për arsimim alternativ. Nxënësi duhet
të mbesë në vendosjen e përkohshme për arsimim alternativ gjatë kohës që pritet vendimi i
zyrtarit të procesit të gjykimit ose derisa të mbarojë afati i caktimit të nxënësit në vendosjen e
përkohshme.

Nëse një prind zgjedh që ta kundërshtojë ndryshimin e propozuar të vendit të shkollimit (pas
skadimit të afatit të vendosjes së përkohshme alternative), nxënësi duhet të mbetet në vendin e
tanishëm të shkollimit (në shkollën ku ka qenë para vendosjes së përkohshme për arsimim
alternativ). Një nxënës duhet të mbetet në këtë vend të shkollimit gjatë procesit të gjykimit, në
qoftë se zyrtari i procesit të gjykimit nuk urdhëron një vend tjetër të shkollimit.

Dhënia e Pagesave të Avokatëve

Një gjykatë mund t’ia japë pagesat e avokatëve prindit të një nxënësi me paaftësi, i cili fiton
gjyqin ose procesin e gjykimit të pavonuar. Pagesat duhet të jenë në përputhje me ato për
shërbime të ngjashme ligjore në komunitet.

Në proceset e gjykimit dhe në gjykatë, rikthimi i pagesave të avokatëve dhe i shpenzimeve të
lidhura me to ndalohet nëse:

1. Shuma e pagesave të avokatëve të autorizuara në mënyrë tjetër për t’iu dhënë, tejkalon në
mënyrë të paarsyeshme pagesën për orë pune në komunitet për shërbime të ngjashme nga
avokatë me aftësi, famë dhe përvojë të krahasueshme në një mënyrë të arsyeshme.

2. Distrikti bën një ofertë me shkrim për marrëveshje më shumë se dhjetë ditë përpara fillimit të
procedimit; dhe

3. Oferta nuk pranohet brenda dhjetë ditësh; dhe

4. Ndihma e dhënë prindit në një proces gjykimi ose nga gjykata nuk është më e favorshme sesa
oferta e marrëveshjes.

Nëse gjykata gjen se prindi kishte arsye thelbësore ta refuzonte një ofertë marrëveshjeje dhe
prindi e fiton procesin e gjykimit ose procesin në gjykatë, atëherë pagesat e avokatëve mund të
jepen.

Gjykata mund t’i pakësojë pagesat e avokatëve nëse konstaton që:

1. Prindi pa arsye ka vonuar zgjidhjen përfundimtare të debatit; ose

2. Pagesat e avokatëve tejkalojnë pagesën e zakonshme në komunitet për një orë pune për
shërbime të ngjashme; ose

3. Koha e shpenzuar dhe shërbimet ligjore të siguruara kanë qenë të tepruara, duke pasur
parasysh natyrën e çështjes; ose

4. Avokati që përfaqëson prindin, nuk i ka dhënë agjensisë publike informacionin e duhur për
një proces gjykimi të pavonuar.

Pakësimi i pagesave të avokatëve të përmendura më lart nuk zbatohet nëse gjykata vëren se shteti
ose distrikti shkollor:

1. E vonoi pa arsye zgjidhjen përfundimtare të konfliktit; ose

2. Në ndonjë mënyrë tjetër shkeli të drejtat proceduriale të prindit.

Pagesat e avokatëve nuk do t’i jepen prindit për ndonjë mbledhje të Ekipit të IEP-së,
përveçse kur:

1. Mbledhja drejtohet nga gjykata ose nga një procedim administrativ; ose

2. Sipas vendimit të shtetit, mbledhja bëhet për ndërmjetësimin e kryer përpara paraqitjes së një
kërkese për një proces gjykimi të pavonuar.

Disiplina

Heqjet që Nuk Janë një Ndryshim i Vendit të Shkollimit

Personeli i shkollës mund të urdhërojë heqjen nga shkolla të një nxënësi me paaftësi, njëlloj siç do
të bënte me nxënësit pa paaftësi, për jo më shumë së dhjetë ditë shkollore për shkelje të rregullave
të shkollës. Heqje të tjera të veçanta lejohen për dhjetë ditë shkollore, ose për më pak, në të njëjtin
vit shkollor për incidente të sjelljes së keqe, për aq sa këto heqje nuk përbëjnë një ndryshim të
vendit të shkollimit.

Ndryshimi i Vendit të Shkollimit

Një ndryshim i vendit të shkollimit ndodh nëse një model i heqjeve nga shkolla grumbullon në më
tepër së dhjetë ditë shkollore në një vit shkollor. Faktorët për përcaktimin e një modeli mund të
përfshijnë kohëzgjatjen e secilës heqje nga shkolla, shumën e përgjithshme të kohës së heqjes dhe
largësinë kohore midis heqjeve nga njëra-tjetra (shih më poshtë Ndryshimi i Përgjithshëm i
Vendit të Shkollimit).

Pas dhjetë ditësh shkollore të grumbulluara nga heqjet në një vit shkollor, shkolla duhet të ofrojë
shërbime që e lejojnë nxënësin të përparojë në programin e përgjithshëm mësimor, si dhe të ecë
përpara në objektivat e IEP-së. Shërbimet përcaktohen nga personeli i shkollës në këshillim me
mësuesin e arsimit të veçantë të nxënësit.

Vendosja e Përkohshme Alternative

Një vendosje e përkohshme arsimore alternative duhet të zgjidhet për ta aftësuar nxënësin që të
vazhdojë të përparojë në programin e përgjithshëm mësimor, edhe pse në një vendosje tjetër, dhe të
vazhdojë t’i marrë ato shërbime dhe ndryshime, duke përfshirë ato të përshkruara në IEP-në e
tanishme të nxënësit, të cilat do ta mundësojnë nxënësin të arrijë objektivat e vendosura në atë IEP.

Vlerësimi Funksional dhe Plani i Ndërhyrjes në Sjellje

Jo më vonë se 10 ditë pune pas heqjes së parë të nxënësit për ditën e 11-të të shkollës, të
grumbulluar brenda një viti shkollor, shkolla duhet të ndërmarrë sa vijon:

1. Nëse distrikti shkollor ende nuk ka bërë një vlerësim funksional të sjelljes dhe nuk e ka
zbatuar një plan të zbatimit të sjelljes, Ekipi i IEP-së duhet të mblidhet për të zhvilluar një
plan vlerësimi që të adresojë sjelljen problematike. Plani i vlerësimit duhet të bëhet sa më parë
që të jetë e mundur dhe të paraqitet në një mbledhje të Ekipit të IEP-së, për të përcaktuar një
plan të përshtatshëm të ndërhyrjes në sjellje për ta adresuar sjelljen.

2. Nëse nxënësi tashmë ka një plan të ndërhyrjes në sjellje, Ekipi i IEP-së duhet të mblidhet për
ta shqyrtuar planin dhe për ta ndryshuar atë, sipas nevojës, që të adresojë sjelljen
problematike.

3. Nëse nxënësi hiqet përsëri nga shkolla gjatë vitit shkollor, shkolla duhet ta kontaktojë Ekipin e
IEP-së për të përcaktuar nëse ka nevojë të mbahet një mbledhje tjetër e Ekipit të IEP-së për ta
shqyrtuar planin. Nëse ndonjë anëtar i Ekipit të IEP-së kërkon një shqyrtim, Ekipi i IEP-së
duhet të mblidhet që të shqyrtojë planin e ndërhyrjes në sjellje.

Ndryshimi i Përgjithshëm i Vendit të Shkollimit

Për qëllimet e këtij dokumenti, ndryshimi i përgjithshëm i vendit të shkollimit është:

1. Një model heqjesh që janë një ndryshim i vendit të shkollimit siç përshkruhet më lart.

2. Një heqje e vetme më e gjatë se dhjetë ditë të njëpasnjëshme shkollore (përveç heqjeve që
përshkruhen në seksionet e mëposhtme, Ndryshimi i Vendit të Shkollimit: Drogat dhe Armët
e Rrezikshme ose Ndryshimi i Vendit të Shkollimit: Situata të Tjera të Rrezikshme).

Për heqjet që janë një ndryshim i përgjithshëm i vendit të shkollimit, duhet të ndodhin të gjitha
pikat e mëposhtme:

1. Në ditën në të cilën merret vendimi për ta hequr nxënësin, prindi duhet të lajmërohet për
vendimin dhe për të gjitha të drejtat proceduriale.

2. Shqyrtimi i përcaktimit të sjelljes së manifestuar. Menjëherë, për jo më vonë së dhjetë ditë
shkollore pas ditës në të cilën merret vendimi për ta hequr nxënësin, një Ekip i IEP-së duhet të
mblidhet për të përcaktuar lidhjen midis paaftësisë së nxënësit dhe sjelljes që i nënshtrohet
disiplinimit. I gjithë informacioni përkatës duhet të merret në konsideratë, duke përfshirë:

a. vlerësimin dhe përfundimet diagnostike, duke përfshirë rezultate të tilla ose informacione
të tjera domethënëse të dhëna nga prindi i nxënësit; dhe

b. vrojtime të nxënësit; dhe
c. IEP-në e nxënësit dhe vendin e shkollimit.

Mund të përcaktohet që sjellja nuk ishte një shfaqje e paaftësisë, vetëm nëse Ekipi i IEP-së
dhe personeli tjetër i kualifikuar në një mbledhje përcakton se të gjitha pikat që vijojnë janë të
vërteta:

a. në lidhje me sjelljen që i nënshtrohet veprimit disiplinor, IEP-ja dhe vendi i shkollimit
ishin të përshtatshëm dhe shërbimet për arsimim të veçantë, mjetet dhe shërbimet
plotësuese dhe strategjitë për ndërhyrjen në sjellje u dhanë në përputhje me IEP-në dhe
vendin e shkollimit; ose

b. paaftësia e nxënësit nuk e pengoi aftësinë e nxënësit për të kuptuar ndikimin dhe pasojat e
sjelljes që i nënshtrohet disiplinimit; ose

c. paaftësia e nxënësit nuk e pengoi aftësinë e nxënësit për ta kontrolluar sjelljen që i
nënshtrohet disiplinimit.

3. Për një ndryshim të përgjithshëm të vendit të shkollimit, brenda dhjetë ditësh pune nga dita në
të cilën merret vendimi për heqjen e nxënësit, Ekipi i IEP-së gjithashtu duhet të zhvillojë dhe
shqyrtojë, sipas nevojës, një plan të ndërhyrjes në sjellje (shih Vlerësimi Funksional dhe Plani
i Ndërhyrjes në Sjellje #1. deri në #3.).

4. Nëse Ekipi i IEP-së dhe personeli tjetër i kualifikuar në një mbledhje përcakton se sjellja që i
nënshtrohet disiplinimit, nuk ishte një shfaqje e paaftësisë, procedurat e përshtatshme
disiplinore, të zbatueshme për nxënësit pa paaftësi, mund të zbatohet në të njëjtën mënyrë ndaj
nxënësit, përveç atyre programeve dhe/ose shërbimeve që duhet të vazhdohen siç përcaktohet
nga Ekipi i IEP-së. Programet dhe shërbimet duhet ta lejojnë nxënësin të përparojë në
programin e përgjithshëm mësimor dhe të ecë përpara me objektivat e IEP-së.

5. Nëse Ekipi i IEP-së dhe personeli tjetër i kualifikuar në një mbledhje përcaktojnë se sjellja që
i nënshtrohet disiplinës, është një shfaqje e paaftësisë, atëherë heqja nga shkolla përfundohet
dhe Ekipi i IEP-së duhet të ndërmarrë hapa të menjëhershëm për të përmirësuar ndonjë
mangësi në IEP ose në vendin e shkollimit, të gjetura gjatë shqyrtimit të përcaktimit të sjelljes
së manifestuar.

6. Nëse prindi i nxënësit nuk pajtohet me përcaktimin se sjellja e nxënësit nuk ishte një shfaqje e
paaftësisë, prindi mund të kërkojë një proces gjykimi të përshpejtuar nga MDE-i. Gjatë
apelimit, vendi i shkollimit të nxënësit mbetet në vendosjen e dhënë në IEP-në e fundit të
pakundërshtuar.

Ndryshimi i Vendit të Shkollimit: Drogat dhe Armët e Rrezikshme

Një ndryshim i vendit të shkollimit për një nxënës me paaftësi në një vendosje tjetër arsimore
mund të bëhet nga personeli i shkollës për të njëjtën sasi kohe që një nxënës pa paaftësi do t’i

nënshtrohet disiplinimit, por jo më shumë se 45 ditë kalendarike nëse nxënësi zotëron, përdor,
shet ose ofron droga ilegale, apo zotëron ose mban me vete armë në shkollë ose në një funksion të
shkollës.

Drogë ilegale do të thotë një substancë e kontrolluar, por nuk përfshin një substancë që zotërohet
në mënyrë legale nga nxënësi ose përdoret nën mbikqyrjen e një specialisti të liçensuar për
përkujdesje shëndetsore ose që zotërohet apo përdoret në mënyrë legale nën drejtimin e një
personi tjetër të autorizuar ose ndonjë dispozite tjetër të ligjit federal.

Një armë e rrezikshme përcaktohet si armë, pajisje, mjet, material ose substancë, e gjallë ose jo e
gjallë, që përdoret ose që pa vështirësi është në gjendje të shkaktojë vdekje ose plagosje të rëndë
trupore, përveç që kjo shprehje nuk përfshin një thikë xhepi me teh më të shkurtër se dy inç e
gjysmë (6,35 cm) të gjatë.

Për heqjet nga shkolla që përfshijnë drogë ose armë, duhet të ndodhin të gjitha pikat e
mëposhtme:

1. Në ditën kur merret vendimi për ta hequr nxënësin për shkak të shkeljeve që përfshijnë armë
ose droga, prindi duhet të lajmërohet për vendimin dhe për të gjitha të drejtat proceduriale.

2. Duhet të bëhet një shqyrtim i përcaktimit të sjelljes së manifestuar (shih Ndryshimi i
Përgjithshëm i Vendit të Shkollimit, #2. Shqyrtimi i Përcaktimit të Sjelljes së Manifestuar).

3. Ekipi i IEP-së duhet të zhvillojë ose të shqyrtojë, siç është e përshtatshme, një plan për
ndërhyrje në sjellje (shih Vlerësimi Funksional dhe Plani i Ndërhyrjes në Sjellje, #1.
deri #3.).

4. Programet e shërbimet dhe vendosja e përkohshme alternative arsimore përcaktohen në
vazhdim nga ana e Ekipit të IEP-së. Ekipi i IEP-së duhet të përcaktojë se çfarë
programesh/shërbimesh ose ndryshimesh janë të nevojshme për të siguruar përparim në
programin e përgjithshëm mësimor, përparim drejt objektivave të IEP-së dhe për të ndihmuar
parandalimin e rishfaqjes së sjelljes që i nënshtrohet disiplinimit.

5. Nëse sjellja që i nënshtrohet disiplinimit nuk është manifestim i paaftësisë, procedurat e
përshtatshme disiplinore që zbatohen kundrejt nxënësve pa paaftësi, mund të zbatohet
kundrejt nxënësit me paaftësi, përveç shërbimeve të vazhdueshme të përshkruara në #4.
më sipër.

6. Nëse Ekipi i IEP-së përcakton se sjellja që i nënshtrohet disiplinimit, është shfaqje e
paaftësisë, heqja (deri në 45 ditë kalendarike) mund të zbatohet. Ekipi i IEP-së duhet të
ndërmarrë hapa të menjëhershëm për të kompensuar ndonjë mangësi në IEP-në ose në vendin
e shkollimit të konstatuara gjatë shqyrtimit të përcaktimit të sjelljes së manifestuar. Programet
dhe shërbimet duhet t’i ofrohen nxënësit, siç përshkruhet në #4. më sipër.

7. Nëse prindi kërkon një proces gjykimi lidhur me masat disiplinore për drogë ose armë, për të
kundërshtuar vendosjen e përkohshme alternative arsimore dhe/ose përcaktimit e sjelljes së
manifestuar, nxënësi duhet të mbetet në vendosjen e përkohshme alternative arsimore për deri
në 45 ditë kalendarike, ashtu siç caktohet.

8. Në fund të periudhës së heqjes, nxënësi kthehet në vendin e shkollimit ku ka qenë përpara
vendosjes së përkohshme alternative. Nëse shkolla propozon ta ndërrojë vendin e shkollimit të
nxënësit pas skadimit të heqjes afatgjatë për droga ose armë dhe nëse prindi e apelon këtë
vend të shkollimit, atëherë gjatë apelimit vendi i përkohshëm i shkollimit është vendi ku ka
qenë përpara vendosjes së përkohshme alternative.

Nëse personeli i shkollës ngul këmbë se është e rrezikshme që studenti të kthehet në vendin e
shkollimit ku ka qenë përpara vendosjes së përkohshme alternative arsimore, shkolla mund të
kërkojë një proces gjykimi të përshpejtuar ose të kërkojë një vendim gjykate. Prindi dhe
shkolla gjithashtu mund të bien dakort për një vend të përkohshëm të zgjatur të shkollimit.

Ndryshimi i Vendit të Shkollimit: Situata të Tjera të Rrezikshme

Në ndryshimet e vendit të shkollimit që nuk përfshijnë armë ose droga, nxënësi mund të caktohet
në një vendosje të përkohshme alternative arsimore (pa kapërcyer 45 ditë kalendarike), në qoftë se
një zyrtar i procesit të gjykimit ose gjykata:

1. Përcakton që shkolla ka treguar prova të mjaftueshme se mbajtja e vendit të tanishëm të
shkollimit ka shumë mundësi të përfundojë në dëmtimin e nxënësit ose të të tjerëve; dhe

2. Merr parasysh përshtatshmërinë e vendit të tanishëm të shkollimit; dhe

3. Merr parasysh nëse shkolla ka bërë përpjekje të arsyeshme për ta zvogëluar sa më shumë
rrezikun e dëmtimit në vendin e tanishëm të shkollimit, duke përfshirë përdorimin e ndihmave
dhe të shërbimeve plotësuese; dhe

4. Përcakton që një vend i propozuar i shkollimit të përkohshëm alternativ arsimor do të jetë në
përputhje me standardet e dhëna në #4. më poshtë.

Nëse personeli i shkollës ngul këmbë se është e rrezikshme për nxënësin që të jetë në vendin e
tanishëm të shkollimit (vendi përpara heqjes për në një vendosje të përkohshme alternative
mësimore) gjatë kohës së pritjes së procedimeve të procesit të pavonuar, agjensia publike mund të
kërkojë një proces gjykimi të pavonuar të përshpejtuar.

Në procedurat disiplinore që përfshijnë një urdhër nga gjykata ose nga zyrtari i procesit të
gjykimit, duhet të ndodhin të gjitha pikat e mëposhtme:

1. Në ditën kur merret vendimi për ta hequr nxënësin, prindi duhet të lajmërohet për vendimin
dhe për të gjitha të drejtat proceduriale.

2. Duhet të bëhet një shqyrtim i përcaktimit të sjelljes së manifestuar (shih Ndryshimi i
Përgjithshëm i Vendit të Shkollimit, #2. Shqyrtimi i Përcaktimit të Sjelljes së
Manifestuar). Pavarësisht nga rezultati i atij përcaktimi, heqja duhet të kompletohet siç
urdhërohet dhe Ekipi i IEP-së duhet të ndërmarrë hapa të menjëhershme për të kompensuar
mangësitë (nëse ka patur) e gjetura në IEP ose në vendin e shkollimit gjatë shqyrtimit të
përcaktimit të sjelljes së manifestuar.

3. Brenda dhjetë ditësh pune që nga dita në të cilën vendimi merret për heqjen e nxënësit, Ekipi i
IEP-së duhet të zhvillojë ose shqyrtojë, siç është e përshtatshme, një plan për ndërhyrjeje në
sjellje (shihVlerësimi Funksional dhe Plani i Ndërhyrjes në Sjellje, #1. deri në #3.).

4. Programet dhe shërbimet në vendosjen e përkohshme alternative mësimore përcaktohen nga
një gjykatë ose një zyrtar i procesit të gjykimit në përgjigje të propozimeve të personelit
shkollor. Propozimi duhet të përcaktojë se çfarë programesh dhe shërbimesh ose ndryshimesh
nevojiten për ta ruajtur përparimin në programin e përgjithshëm mësimor, përparimin drejt
objektivave të IEP-së dhe të ndihmojë në parandalimin e rishfaqjes së sjelljes që i
nënshtrohet disiplinimit.

Mbrojtjet për Nxënësit që Akoma nuk Kualifikohen për Arsim të Veçantë dhe Shërbime
të Ngjashme

Një nxënës që nuk është përcaktuar se kualifikohet për arsim të veçantë dhe i cili është përzier në
një sjellje që i nënshtrohet procedurave disiplinore, mund të kërkojë çdo mbrojtje të përfshirë në
këto të drejta proceduriale, nëse agjensia publike kishte dijeni që nxënësi ishte një nxënës me
paaftësi përpara se të ndodhte veprimi disiplinor.

Shkolla duhet të konsiderohet se ka pasur dijeni paraprakisht që nxënësi është një nxënës me
paaftësi në qoftë se:

1. Prindi ia ka shprehur shqetësimin me shkrim (ose gojarisht, nëse prindi nuk di të shkruajë ose
ka një paaftësi që e pengon të japë deklaratë me shkrim) personelit të agjensisë përkatëse
arsimore që nxënësi ka nevojë për arsim të veçantë dhe për shërbime të ngjashme.

2. Sjellja ose rezultati i nxënësit demonstron nevojën për këto shërbime në pajtueshmëri me
paaftësinë, ashtu siç përcaktohet në Rregullat Administrative të Rishikuara për Arsimin e
Veçantë (Rregullat).

3. Mësuesi i nxënësit, ose ndonjë tjetër nga personeli i shkollës, ia ka shprehur shqetësimin
lidhur me sjelljen ose rezultatin e nxënësit drejtorit të arsimit të veçantë ose ndokujt tjetër nga
personeli në pajtueshmëri me sistemin e vendosur shkollor të Child Find-it (Gjetja e Fëmijës)
ose me një sistem referimi për arsimin e veçantë.

4. Prindi i nxënësit ka kërkuar një vlerësim për arsimin e veçantë.

Shkolla nuk do konsiderohet se ka patur dijeni të mëparshme për një paaftësisë nëse, si rezultat i
marrjes së informacionit të renditur pak më lart, shkolla:

1. Bëri një vlerësim; dhe

2. Gjeti që nxënësi nuk kualifikohej për arsimin e veçantë; dhe

3. I lajmëroi prindërit për këtë vendim.

Nëse një kërkesë për vlerësim bëhet gjatë periudhës kohore të në cilën nxënësi u nënshtrohet
procedurave disiplinore:

1. Vlerësimi duhet të përfundohet në mënyrë të përshpejtuar.

2. Derisa vlerësimi të përfundohet, nxënësi mbetet në vendin e shkollimit arsimor të caktuar nga
autoritetet shkollore, që mund të përfshijë heqjen dhe përjashtimim pa shërbime arsimimi.

3. Nëse mësohet që nxënësi është një nxënës me paaftësi, shkolla duhet të sigurojë arsim të
veçantë dhe shërbime të lidhura me të.

Nëse shkolla, në pajtim me dispozitat e këtij seksioni, nuk ka dijeni përpara ndërmarrjes së
hapave disiplinore kundrejt nxënësit, nxënësi mund t’u nënshtrohet të njëjtave masa disiplinore që
zbatohen për nxënësit pa paaftësi, të cilët përzihen në sjellje të ngjashme.

Një tabelë që përshkruan procedurat disiplinore është në dispozicion në faqen në web të
Departamentit të Arsimit të Michigan-it (MDE) në www.michigan.gov/mde. Dokumenti titullohet
Konsiderata të Arsimit të Veçantë në Procedurat e Disiplinimit të Studentit, 6 mars 2002 (Special
Education Consideration in Student Discipline Procedures, March 6, 2002).

Nxënësit e Rregjistruar në Shkolla Private

Një agjensie publike mund të mos i kërkohet të paguajnë për shpenzimet e arsimimit (duke
përfshirë arsimin e veçantë dhe shërbime të lidhura me të) nëse:

1. Prindi nuk e informon Ekipin e IEP-së përpara heqjes së fëmijës së vet nga shkolla publike, që
ai ose ajo nuk e pranon vendin e shkollimit të propozuar nga Ekipi i IEP-së;

2. Prindi nuk e vë nxënësin në dispozicion për vlerësim; ose

3. Veprimi përcaktohet si “i paarsyeshëm” nga ana e sistemit ligjor.

Prindi duhet ta lajmërojnë Ekipin e IEP-së, me shkrim, për shqetësimet e tij ose të saj dhe për
qëllimin e regjistrimit të fëmijës së tij ose të saj në një shkollë private me shpenzime publike. Ky
lajmërim duhet të merret nga agjensa publike brenda dhjetë ditësh pune përpara heqjes së nxënësit
dhe regjistrimit në një shkollë private.

Transferimi i të Drejtave Prindërore në Moshën Madhore

Kur një nxënës me paaftësi arrin moshën madhore (mosha 18 vjeç në Michigan nëse gjykata nuk
ka caktuar një kujdestar ligjor), agjensia publike duhet të lajmërojë si nxënësin ashtu edhe prindin
se të gjitha të drejtat e dhëna prindit i kalojnë nxënësit. Të gjitha të drejtat e dhëna prindit i
kalojnë nxënësve që kanë arritur moshën madhore dhe që janë të burgosur në një institucion
korrektimi federal, shtetëror ose lokal për të rritur ose për të rinj.

Prindërit Zëvendësues

Çdo agjensi publike duhet të caktojë një person për të vepruar si një zëvendës për prindin, për të
mbrojtur të drejtat arsimore të nxënësit kur:

1. Asnjë nga prindërit nuk mund të gjendet.

2. Agjensia publike, pas përpjekjeve të arsyeshme, nuk mund të zbulojë vendndodhjen e
një prindi.

3. Nxënësi është një i mitur nën tutelën e shtetit në bazë të ligjeve të shtetit.

Metoda e përcaktimit nëse një nxënës ka nevojë për një zëvendësues për prindin dhe për caktimin
e një zëvendësuesi për prindin e një nxënësi është përgjegjësi e agjensisë publike. Ligji për
Caktimin e Prindërve Zëvendësues (The Policy for the Appointment of Surrogate Parents) është
në dispozicion në faqen në web të MDE-it në www.michigan.gov/mde.

Agjensitë publike që caktojnë një zëvendësues për prindin e një nxënësi sigurojnë që personi:

1. Nuk ka interes që bie në kundërshtim me interesat e nxënësit që ai/ajo përfaqëson.

2. Ka njohuri dhe aftësi për ta përfaqësuar nxënësin në mënyrën e duhur.

3. Nuk është i punësuar nga agjensia publike që përfshihet në arsimimin ose përkujdesjen e
nxënësit.

4. Një person që përndryshe i plotëson kushtet për të qenë një prind zëvendësues nuk është një
punonjës i agjensisë publike vetëm ngaqë ai ose ajo paguhet nga agjensia publike për të
shërbyer si një prind zëvendësues.

Zëvendësuesi për prindin mund ta përfaqësojë nxënësin në të gjitha çështjet që lidhen me:

1. Identifikimin, vlerësimin dhe vendin e shkollimit arsimor të nxënësit.

2. Sigurimin e FAPE-së për nxënësin.

Shikimi i Dokumentave

Çdo agjensi publike duhet ta lejojë prindin të kontrollojë dhe shqyrtojë të gjitha dokumentat që
lidhen me fëmijën e tij ose të saj, përsa i përket identifikimit, vlerësimit dhe vendit të shkollimit të
nxënësit dhe sigurimin e FAPE-së së nxënësit, të cilat mblidhen, ruhen ose përdoren nga agjensia
publike siç shpjegohet në këtë seksion. Agjensia publike duhet të veprojë me marrjen e një
kërkese pa ndonjë vonesë të panevojshme dhe përpara ndonjë mbledhjeje lidhur me një IEP ose
ndonjë procesi gjykimi lidhur me identifikimin, vlerësimin ose vendin e shkollimit të nxënësit dhe
asnjëherë më vonë se 45 ditë pasi të jetë shtruar kërkesa. Një prindi që kërkon dokumenta për t’i
përdorur në një në mbledhje të Ekipit të IEP-së, në një proces gjykimi ose në një apel, duhet t’i
lejohet menjëherë marrja e dokumentave të kërkuara.

E drejta për të kontrolluar dhe shqyrtuar dokumentat arsimore nën këtë seksion përmban:

1. Të drejtën e një përgjigjeje nga agjensia pjesëmarrëse publike të kërkesave të arsyeshme për
shpjegimet dhe interpretimet e dokumentave.

2. Të drejtën për të patur një përfaqësues të një prindi që të kontrollojë dhe shqyrtojë
dokumentat.

3. Të drejtën për të kërkuar që agjensia publike të sigurojë kopje të dokumentave që përmbajnë
informacion, në qoftë se pamundësia për t’i paraqitur ato kopje do të pengojë vërtet prindin
nga ushtrimi i së drejtës për të kontrolluar dhe shqyrtuar dokumentat.

Një agjensi publike mund të mendojë se prindi ka autoritet të kontrollojë dhe shqyrtojë
dokumentat që lidhen me fëmijën e tij ose të saj, në qoftë se agjensia publike nuk është këshilluar
që prindi nuk e ka autoritetin sipas ligjit të zbatueshëm shtetëror, i cili qeveris çështje të tilla si
kujdestaria, ndarja dhe divorci.

Nëse ndonjë dokument arsimor përmban informacion për më tepër se një nxënës, prindërit e
secilit prej atyre fëmijëve duhet të kenë të drejtën për të kontrolluar dhe shqyrtuar vetëm
informacionin që lidhet me fëmijën e tyre ose të informohen për atë informacion të veçantë. Çdo
agjensi publike duhet t’u sigurojë prindërve, nëse kërkohet, një listë të llojeve dhe vendeve të
dokumentave arsimorë të mbledhura, të ruajtura ose të përdorura nga agjensia publike.

Pagesat për Kërkimin, Marrjen dhe Kopjimin e Dokumentave

Një agjensi publike pjesëmarrëse mund të mos kërkojë pagesë për të kërkuar ose për të marrë
informacion nga dokumenti arsimor i nxënësit. Një agjensi publike mund të kërkojë pagesë për
kopjet e dokumentave të cilat bëhen për prindin, në qoftë se pagesa nuk e pengon efektivisht
prindin të ushtrojë të drejtën e tij ose të saj për të kontrolluar dhe shqyrtuar ato dokumenta.

Dokumenti i Shikimit

Çdo agjensi publike duhet të mbajë një dokument lidhur me palët që shikojnë dokumentat
arsimorë të mbledhura ose të ruajtura, përveç shikimit nga prindi dhe punonjësit e autorizuar të

agjensisë publike pjesëmarrëse. Dokumentat e shikimit duhet të përfshijnë emrin e palës, datën
kur shikimi u bë dhe qëllimin për të cilin pala autorizohet për t’i përdorur dokumentat.

Ndryshimi i Dokumentave me Kërkesën e Prindit

Një prind që beson se informacioni në dokumentat arsimore të mbledhura, të ruajtura ose të
përdorura është i pasaktë ose çorientues, apo cënon mbajtjen të fshehtë ose të drejta të tjera të
fëmijës së tij ose të saj, mund t’i kërkojë agjensisë publike pjesëmarrëse, e cila përkujdeset për
dokumentat, ta ndryshojë informacionin.

Agjensia publike do të vendosë për ta ndryshuar informacionin apo jo, në përputhje me kërkesën,
brenda një periudhe të arsyeshme kohore pas marrjes së kërkesës. Nëse agjensia publike vendos të
mos e pranojë ndryshimin e informacionit në përputhje me kërkesën, ajo duhet ta informojë
prindin për mospranimin dhe ta këshillojë prindin lidhur me të drejtën për një proces gjykimi
sipas rregullës 34 CFR §300.568.

Agjensia publike, nëse kërkohet, duhet të sigurojë mundësi për një proces gjykimi për ta
kundërshtuar informacionin në dokumentat arsimore, për të siguruar që ai nuk është i pasaktë,
çorientues ose në ndonjë mënyrë tjetër cënon mbajtjen të fshehtë ose të drejta të tjera të nxënësit.

Nëse, si rezultat i procesit të gjykimit, agjensia publike vendos se informacioni është i pasaktë,
çorientues ose në ndonjë mënyrë tjetër cënon mbajtjen të fshehtë ose të drejta të tjera të nxënësit,
ajo duhet ta ndryshojë informacionin siç duhet dhe për këtë ta informojë prindin me shkrim.

Nëse, si rezultat i procesit të gjykimit, agjensia publike vendos se informacioni nuk është i
pasaktë, çorientues ose në ndonjë mënyrë tjetër cënon mbajtjen të fshehtë ose të drejta të tjera të
nxënësit, ajo duhet ta informojë prindin për të drejtën për të vendosur në dokumentat arsimore të
ruajtura për nxënësin, një deklaratë që bën koment lidhur me informacionin ose që vë në dukje
ndonjë arsye për mospajtimin me vendimin e agjensisë publike. Çfarëdo shpjegimi i vendosur në
dokumentat e nxënësit sipas këtij seksioni duhet të ruhet, si pjesë e dokumentave të nxënësit, për
aq kohë sa dokumenti ose pjesa e kundërshtuar ruhet nga agjensia publike. Në qoftë se
dokumentat e nxënësit ose pjesa e kundërshtuar i jepen nga agjensia publike një pale tjetër,
shpjegimi gjithashtu duhet t’i jepet palës.

Mirëbesimi

Miratimi prindëror duhet të merret përpara se informacioni i identifikimit personal i jepet dikujt,
përveç zyrtarëve të agjensive pjesëmarrëse që mbledhin dhe përdorin këtë informacion. Miratimi
prindëror nuk ka nevojë të merret në qoftë se informacioni duhet të përdoret për të përmbushur
një kërkesë sipas IDEA-s. Një agjensi arsimore që i nënshtrohet Nenit të të Drejtave Arsimore të
Familjes dhe të Ruajtjes së Fshehtësisë (Family Educational Rights and Privacy Act - FERPA)
mund të mos u japë informacion nga dokumentat arsimore agjensive pjesëmarrëse pa miratimin
prindëror, në qoftë se nuk është autorizuar ta bëjë këtë sipas FERPA-së.

Shkatërrimi i Informacionit

Agjensia publike duhet t’i informojë prindërit kur informacioni për identifikimin personal, i
mbledhur, i ruajtur ose i përdorur në këtë pjesë, nuk nevojitet më për t’i siguruar shërbime
arsimore nxënësit.

Informacioni duhet të shkatërrohet me kërkesën e prindërve. Megjithatë, një dokument i
përhershëm i emrit, adresës, numrit të telefonit të një nxënësi, të notave të tij ose të saj, të

dokumentit të frekuentimit të shkollës, të klasave të ndjekura, të nivelit të klasës së përfunduar
dhe të vitit të përfunduar mund të ruhen pa kufizim kohor.

Ankesat

“Ankesë” do të thotë një akuzë me shkrim dhe e nënshkruar që tregon faktet mbi të cilat akuza
bazohet, nga një individ ose organizatë, që është në cënim të ndonjë prej pikave të mëposhtme:

1. Ndonjë dispozite të tanishme të Rregullave.

2. 1976 PA 451, MCL 380.1 etj., siç përmbahet në programet dhe shërbimet e arsimit të veçantë.

3. IDEA-n e 1997-s, U.S.C. 20, kapitulli 33, §1400 etj. dhe rregulloret që mbështeten në Nenin
34 të C.F.R-së, pjesa 300.

4. Një plan të ISD-së.

5. Një raport të Ekipit të IEP-së, vendimin e zyrtarit të procesit të gjykimit ose vendimin e
gjykatës lidhur me programet ose shërbimet e arsimit të veçantë.

6. Kërkesën shtetërore për fonde federale prej IDEA-së.

Nëse dyshon për një cënim, prindi duhet të kontaktojë drejtorin e ISD-së për arsimin e veçantë
ose personin e caktuar nga mbikqyrësi. Ky person mund të përpiqet t’i zgjidhë shqetësimet në
mënyrë jozyrtare, por prindit duhet t’i tregohet e drejta e tij/saj për të paraqitur një ankesë zyrtare.
Prindit gjithashtu duhet t’i jepet një kopje e Rregullave që kanë lidhje me ankesat (Pjesa 8 e
Rregullave) dhe një kopje e Procedurave të Ankimit për Arsimin e Veçantë. Ankuesi mund të
kërkojë ndihmë për ta shkruar një ankesë zyrtare.

Nëse prindi paraqet një ankesë zyrtare, ISD-ja duhet ta hetojë ankesën dhe t’i japë prindit një
kopje të rezultateve të gjetura brenda 21 ditësh kalendarike. Në qoftë se, pas shqyrtimit të raportit
të agjensisë publike, prindi nuk pajtohet me rezultatet e gjetura, mund t’i apelojë MDE-it. Nëse
ISD-ja nuk vepron në kohën e duhur për t’i hetuar shqetësimet e prindit, prindi mund të kërkojë
nga MDE-i që t’i hetojë shqetësimet. Një raport me shkrim do të përpilohet brenda 60 ditësh
kalendarike nga marrja e ankesës prej ISD-së ose MDE-it, në qoftë se afati kohor nuk zgjatet për
rrethana të jashtëzakonshme që lidhen me ankesën. Një mohim i një kërkese për kohëzgjatje
është përfundimtar.

Rregulli i Interpretimit

Asgjë brenda këtij titulli nuk duhet të interpretohet që të kufizojë ose të ngushtojë të drejtat,
procedurat ose kompensimet e garantuara sipas Kushtetutës, Nenit për Amerikanët me Paaftësi të
vitit 1990, titullit V të Nenit të Rehabilitimit të vitit 1973 ose ligjeve të tjera federale që mbrojnë
të drejtat e nxënësve me paaftësi, përveç që përpara ndërmarrjes së një veprimi civil sipas ligjeve
të tilla të kërkimit të ndihmës, e cila gjithashtu ofrohet nga kjo pjesë, procedurat sipas
nënseksioneve (f) dhe (g) duhet të përdoren deri në atë shkallë, sikurse do të kërkohej, nëse
veprimi do të ishte ndërmarrë sipas kësaj pjese.


